
 გასული პერიოდის ტენდენციებისა და მიმდინარე სიტუაციის ანალიზი 

გარემოს დაცვის ძირითადი საკითხები: ბიომრავალფეროვნება და 

ლანდშაფტი 

ვიეტნამის ბიომრავალფეროვნების  სამოქმედო გეგმისა და გლობალური 

გარემოს დაცვითი ფონდის  ეროვნული სტრატეგიის მიხედვით, კონ დაოს 

მაღალი პრიორიტეტი ენიჭება, როგორც დაცულ ტერიტორიას. ასევე საზღვაო 

დაცული ტერიტორიების სისტემის შესახებ  მსოფლიო ბანკის 1995 წლის 

პუბლიკაციით (Vol. III), დასტურდება, რომ კონ დაო ბიომრავალფეროვნების 

კონსერვაციის კუთხით, მთავარი პრიორიტეტია. კონ დაო ვიეტნამში 

ყველაზე უფრო მნიშვნელოვანი ადგილია ზღვის კუებისთვის ბუდეების 

გაკეთების თვალსაზრისით, ასევე  ტერიტორია ცნობილია დუგონგით 

(ლამანტინი, იგივე ზღვის ძროხა) და სხვა იშვიათი  სახეობებით. ამ 

კუნძულთა ჯგუფი ვიეტნამში  ყველაზე ხელუხლებელი მარჯნის რიფით 

გამოირჩევა და 44 გადაშენების პირას მყოფი სახეობა ბინადრობს, რომლებიც  

ბუნების და ბუნებრივი რესურსების დაცვის საერთაშორისო წითელ ნუსხაში 

და წითელ წიგნში, ვიეტნამის შესახებ  მონაცემებშია მითითებული. 

(2007 წლის საწყისი ანგარიში კონ დაოს კონსერვაციის პროექტის შესახებ) 

• ბიომრავალფეროვნების კონკრეტული საკითხებია: 

• ხმელეთის ბიომრავალფეროვნება 

• სანაპირო და საზღვაო ბიომრავალფეროვნება: კონ დაოზე კვლევის 

მიხედვით დაფიქსირდა:  280 რიფის მაფორმირებელ მარჯანთა 

სახეობის 54 გვარი, 15 სკლეაქტინიანთა ოჯახი,  20 სხვა  მარჯანი და 

ასევე ანტთოზოას სახეობის მარჯნები. 

2002 წელს, პირველად ვიეტნამში აღირიცხა  მარჯანთა თერთმეტი სახეობა,  

(კონ დაოს ეროვნული პარკის რიფის მაფორმირებელი მარჯნები და მარჯანთა 
ტიპები,  Ba Ria-Vung Tau ბა რია ვუნგ ტაუ, ბიომრავალფეროვნების სწრაფი 
ეკოლოგიური შეფასება, WWF, 2002 ველური ბუნების დაცვის ფონდი 2002.)  

 

როგორც ზემოთ აღინიშნა კონ დაოს კუნძულებს მაღალი შეფასება გააჩნია 

და ამიტომაც დაცულია, როგორც   უნიკალური საზღვაო და სახმელეთო 

ბიომრავალფეროვნების ტერიტორია.  

 

კონ დაო ზე ბევრი გადაშენების პირას მყოფი და იშვიათი სახეობის მოძიება 

შეიძლება. მაგალითად როგორიცაა, ენდემური ციყვი და სავარაუდოდ  

ენდემური ჯიშის პეპლები, დუგონგები (ლამანტინი იგივე ზღვის ძროხა) 

კუები, მარჯნის რიფის თევზების სახეობა, რომლებიც გადაშენების პირასაა 

და ა.შ. ხელუხლებელი ტყე საკუთარი ეკოსისტემით რომელიც   ხმელეთის 

ფლორასა და ფაუნის ბევრი სახეობისათვისაა თავშესაფარი, უკვე დაცულია 

და რეაბილიტირებული. ის  ძალიან დიდ როლს თამაშობს ნიადაგის 

ეროზიის პრევენციაში და ნიადაგში წყლის შენარჩუნებაში, რაც თავის მხრივ  

ამარაგებს საჭირო რესურსებით გრუნტის წყლებსა და წყალსაცავებს მშრალი 



პერიოდის დროს. (ანგარიში  კონ დაოს ეროვნული პარკის ბუნებრივი 
ბიომრავალფეროვნების შესახებ,1999 წელი.)  

 

ეროვნული პარკის როლი ლანდშაფტისა და ბიომრავალფეროვნების 

დაცვისათვის უმნიშვნელოვანესია. კონ დაოს ეროვნული პარკის მენეჯმენტი  

აღიარებულია როგორც პარკის მართვის საუკეთესო მენეჯმენტი აზიის 

წყნარი ოკეანის რეგიონში. (კონ დაოს კონსერვაციის პირველადი  ანგარიში 

2007 წელი). 

კონ დაოს დაცული ტერიტორია რომელიც მოიცავს  6,043 ჰექტარ ტყეს, ზღვის 

ბუფერული ზონის 4 კილომეტრს, პრემიერ მინისტრის ბრძანებით 85/QDBT 

განისაზღვრა, როგორც კონ დაოს დაცული ტყე. 

1993 წლის მარტში, 135/TTg, დადგენილების შესაბამისად შეიქმნა კონ დაოს 

ეროვნული პარკი, რომლის ტერიტორია   15,043 ჰექტარით გაფართოვდა, და 

ასევე  მოიცვა 6,043 ჰექტარი ტყე, ზღვის 9,000 ჰექტარი და დამატებით 4 კმ 

ზღვის ბუფერული ზონა.  1998 წლის მაისში ბა რია ვუნგ ტაოს  სახალხო 

კომიტეტმა,  1165/ TTg ს ბრძანების შედეგად ხელი მოაწერა  5 წლიანი 

საინვესტიციო განვითარების პროექტის მეორე ეტაპის (1998-2002) დაწყების 

შესახებ თანხმობას. დავალების შესასრულებლად ბრძანება 1998 წლის მარტში 

ცენტრალური ხელისუფლების მიერ გაიცა (ოფიციალური დოკუმენტი 

1476/VP-KTN). ამ ინიციატივის შედეგად კონ დაოს ეროვნული პარკი მისი 

გაუმჯობესების მიზნით კიდევ ერთხელ შემოწმდა და  ახლა 19,998 ჰექტარს 

შეადგენს, ასევე მოიცავს  5,998 ჰექტარ ტყეს, 14,000  ჰექტარ მთლიანად 

დაცულ ოკეანის სივრცეს, 20,000 ჰექტარ საზღვაო ბუფერულ ზონას და 14 

კუნძულს.  

ზემოთ აღნიშნულის გათვალისწინებით, კონ დაოს ბიომრავალფეროვნების 

ახლანდელი კარგი მდგომარეობა ძირითადად ეროვნული პარკის არსებობით 

არის  განპირობებული.  

სამომავლო ტენდენციები სოციალურ ეკონომიკური გეგმის 
განხორციელების გარეშე   

ძირითადი 

ფაქტორების 

შესაძლო გავლენა 

სამომავლო 

ტენდენციებზე 

მოცემულ ტენდენციასთან მიმართებაში  შესაძლო 

მოსალოდნელი ფაქტორების  პოზიტიური თუ 

ნეგატიური გავლენა   

ურბანული და სხვა 

საცხოვრებელი 

ადგილების 

განვითარება  

ურბანული და საცხოვრებელი ადგილების 

გაფართოება კუნძულების ბიომრავალფეროვნებაზე 

ძალიან დიდ გავლენას მოახდენს. თუმცა 80 

პროცენტზე მეტი ტერიტორია, ეროვნულ პარკს 

ეკუთვნის და დაცულია,   მიწის ის ტერიტორიები  

რომლებიც შეიძლება ახალი კონსტრუქციების 



ასაგებად სხვა ბიზნეს აქტივობისათვის გამოიყენონ 

საკმაოდ ლიმიტირებულია. 

ბენ დამ პორტისათვის საერთაშორისო სტატუსის 

მინიჭების შემდეგ მოსალოდნელია სამრეწველო, 

სავაჭრო და სხვა ბიზნეს აქტივობების შემდგომი 

ზრდა - გაფართოება (მაგ: მომსახურეობა, 

ბენზინგასამართი სადგური, საცხოვრებელი 

ადგილები (განთავსება) ეს ყველაფერი კი მოახდენს 

ბენ დაოს ტერიტორიაზე ურბანიზაციის 

განვითარების სტიმულირებას, მაგ: ახალი სახლებისა 

და სასტუმროების  მშენებლობა და ა.შ. ((პირადი 
კომუნიკაცია, ასევე მრგვალ მაგიდასთან შეხვედრების 
დაინტერესებულ მხარეებთან, 2007 წლის სექტემბერი) 

 

ახალი 

სატრანსპორტო 

ინფრასტრუქტურის 

სისტემა  

ამჟამად     გზებისა და ინფრასტრუქტურის 

მიმდინარე მშენებლობა კონ დაოს კუნძულის 

ბიომრავალფეროვნების დაკარგვის საფუძველი არ 

არის, მაგრამ კიდევ დამატებითი გზების გაყვანის 

შემთხვევაში ზემოქმედება სრულიად 

შესაძლებელია. 

• ტყის საფარის განადგურება (ტყის გაჩანაგება) 

•  შესაძლებელია  მშენებლობის დროს 

სხვადასხვა ნივთიერების (მაგ ნავთობი)  

გადმოდინების   შედეგად ნეგატიური 

ზეგავლენის მოხდენა და  სანაპიროზე 

მარჯნის რიფებისა და  ნიადაგის დაზიანება. 

 

სამრეწველო და 

ბიზნეს აქტივობები  

სამრეწველო ნარჩენებით დაბინძურებული წყლის 

ზღვაში ჩადინება ნეგატიურ გავლენას მოახდენს 

ზღვის ბიომრავალფეროვნებაზე. მიუხედავად იმისა 

რომ კონ დაოს ტერიტორიაზე წყლის დაბინძურების 

შესახებ ანგარიში არ მიგვიღია, 1999 წელს 

ჩატარებული ქიმიურ მონაცემთა მონიტორინგის 

შედეგები წყლის დაბინძურების მაღალ 

კონცენტრაციას გვიჩვენებს, საუბარია წყალში 

არსებული სამრეწველო ნარჩენების შესახებ 

რომლებიც სამრეწველო წარმოების შედეგად 

დაგროვდა (ანგარიში გარემოზე ზემოქმედების 

შეფასების შესახებ. კონ დაო, 1999). 

 

სოფლის მეურნეობა  მცირე სასოფლო სამეურნეო აქტივობების შემდეგ 

ცნობები, სოფლის მეურნეობის 



ბიომრავალფეროვნებაზე გავლენების შესახებ 

დაფიქსირებული არ არის. 

ეროვნული პარკი  კონ დაოს ეროვნული პარკი დაარსების დღიდან (1993 

წელი) დიდ როლს თამაშობს ხმელეთის თუ ზღვის 

ბიომრავალფეროვნების დაცვის კუთხით. თუ 

ეროვნული პარკის მთლიანობა დაცულია (ე.ი. 

ეროვნული პარკისა და საზღვაო დაცული 

ტერიტორიის მნიშვნელობასა და როლს 

პატივისცემით ვეპყრობით) შესაბამისად, 

სამომავლოდ ბიომრავალფეროვნების დანაკარგები 

მინიმალური იქნება. ეროვნული პარკის მეშვეობით 

შესაძლებელია  შიდა საზღვრებში დაცული 

ტერიტორიის  კონტროლი და კოორდინაცია და ამით 

ბიომრავალფეროვნების სტატუსის დაცვა. 

ტყის საფარის 

განადგურება  
ჰაის ტბაზე კაშხლის მშენებლობამ (წყლის 

რეზერვუარი) მანგროს ტყეები დააზიანა. ( ანგარიში 

კონ დაოდან   გარემოზე ზემოქმედების შეფასების 

შესახებ, 1999 წელი) 

 

ტურიზმის 

განვითარება 

ტურისტული აქტივობების შედეგად, 

ბიომრავალფეროვნების დანაკარგის შესახებ 

ჩანაწერები არ არსებობს, ამჟამად ტურიზმი არ 

მოიაზრებს პოტენციურად  მავნე წყლის სპორტის 

დამკვიდრებას, როგორიცაა წყლის თვითმფრინავი, 

კატერები,  სამოყვარულო თევზაობა. 

კლიმატის 

ცვლილება 
კლიმატის ცვლილების მიზეზად შეიძლება ორი 

შემთხვევა მივიჩნიოთ. 

• ტაიფუნი ლინდა (1997) კონ დაოს არეალში 

მოხდა მარჯნების რიფებისა და ტყეების 

დაზიანება, განსაკუთრებით კი მანგროს 

ტყეებისა.   

• ზღვის თბილი წყლების ნაკადი (2005 წელი) 

გამოიწვია მარჯნების გაუფერულება 

(გათეთრება) 

2005 წლის შუაგულ ოქტომბერში  მარჯნების 

მასობრივი მოკვდინება დაიწყო, რომლებიც კონ დაოს 

კუნძულებს გარს ეკვროდნენ. 

 მეკონგის მდინარეების მტკნარი წყლის გავლენა 

იშვიათად გვხვდება, მაგრამ 2005 წლის ოქტომბრის 

თვეში გაირკვა რომ მარჯნებისა და ზღვის ფსკერის 

ფლორისა და ფაუნის სიკვდილიანობა მხოლოდ 

კუნძულის ჩრდილო დასავლეთში დაფიქსირდა, 



ხოლო სამხრეთ აღმოსავლეთ ნაწილებში 

სიკვდილიანობა არ დაფიქსირებულა.  ეს კი შეიძლება 

კლიმატის გლობალური ცვლილების ერთერთი 

შედეგი იყოს 

(დისკუსია ოქტომბრის თვეში 2005 წელს, მარჯნებისა 

და ზღვის ფსკერის ფლორისა და ფაუნის 

სიკვდილიანობის თაობაზე  მთავარი მიზეზების 

შესახებ) 

დასკვნა ძირითად ტენდენციებსა  და მთავარ ეკოლოგიურ საკითხებზე  

სოციალურ ეკონომიკური განვითარების შესახებ გეგმის გარეშე 

ურბანული განვითარება და ეკონომიკური აქტივობები განხორციელდება  

კუნძულის  ამჟამინდელ ცენტრებთან ახლოს და არა ეროვნული პარკის 

საზღვრების შიგნით, ასე რომ ხმელეთის ბიომრავალფეროვნების 

დიდმნიშვნელოვანი დანაკარგები არ იქნება. არ დაიგება ახალი გზები, ( ან 

მხოლოდ შეზღუდულ მონაკვეთებად ცენტრის მიმდებარედ) ტურისტულ 

აქტივობებს გააკონტროლებს და კოორდინაციას გაუწევს მხოლოდ 

ეროვნული პარკი.  

ზღვის ბიომრავალფეროვნება მოექცევა წნეხის ქვეშ. 

• აკვალანგით მყვინთავების  და წყალქვეშა ცურვის მოყვარული 

ტურისტების მომრავლება საფრთხეს შეუქმნის იმ მარჯნის რიფებს,  

რომელთაც ყველაზე ხშირად მოინახულებენ. 

• წყლის დაბინძურების ზრდამ (მუნიციპალური წყლები,  

დაბინძურება ბენ დამ პორტიდან) შეიძლება პრობლემები 

გამოიწვიოს. 

• შესაძლოა კლიმატის ცვლილების ნეგატიური ზეგავლენა კიდევ 

უფრო ხშირი გახდეს (ტაიფუნები, წყლის  ტემპერატურის მატება და 

ა.შ.)  

ეროვნული პარკი დაცულ ტერიტორიაზე სხვადასხვა აქტივობებს 

გაუწევს კოორდინაციას (გააკონტროლებს მაგ: ტურიზმს, ტყის 

გაჩეხვას, თევზაობას და ა.შ.) და აღმოფხვრის ბიომრავალფეროვნებასა 

და ლანდშაფტზე  შესაძლო საზიანო ზეგავლენას. კონ დაოს ზღვის 

დაცული ტერიტორია ჩამოყალიბდება და ეროვნული პარკი კიდევ 

უფრო გაძლიერდება. 

 


